
ᐅᑯᒪᐏᓇᐠ ᒥᓄᔭᐏᓇᐠ ᐱᒧᒋᑫᐏᐣ 

ᑫᑯᐣ ᑫᑭᑫᐣᑕᒪᐣ ᐃᐍ ᐅᒋ COVID-19 

ᐏᒋᐡᑕᐦᐅᑯᔭᐣ 
ᐅᔑᐱᐦᐃᑲᐣ 2.0 ᒥᑭᓯᐱᓱᒼ 29, 2021 

 ᑲᓄᑫᐣ: ᐅᐍ ᒪᓯᓇᐦᐃᑲᓂᑭᐣ ᐅᐡᑭᒋᑲᑌ ᐁᑭᒪᒪᐏᓂᑲᑌᑭᐣ ᒪᓯᓇᐦᐃᑭᓄᐣ ᐅᑕᓇᐠ ᑲᑭ ᐃᔑᓂᑲᑌᑿᐸᐣ “ᑫᑯᓀᐣ 

ᑫᐏᑭᑫᐣᑕᒪᐣ ᒷᔦ ᐃᔕᔭᐣ COVID-19 ᑭᒋᐡᑕᐦᐅᑯᐏᓂᐠ” ᐁᑿ “ᐃᐡᑿ ᒋᐦᐢᑕᐦᐅᑯᐏᓂᐠ ᐸᒥᐦᐃᐍᐏᓂᑭᐣ”᙮ 

ᐅᐍ ᑭᑭᓄᓂᐍᐘᓯᓇᐦᐃᑲᐣ ᑿᔭᑎᓂᑫᒪᑲᐣ ᐊᑎᐟ ᐏᑕᒪᑫᐏᓇᐣ ᐁᐦᑕ᙮ ᐅᐍ ᒪᓯᓇᐦᐃᑲᓂᑭᐣ ᑲᐏᐣ ᒋᓀᐣᒋᑲᑌᐠ 

ᒋᑿᔭᑎᓂᑫᒪᑲᐠ ᓇᐣᑕ ᒋᓇᐱᐡᑭᑫᒪᑲᐠ ᐃᑵᓂᐘᐣ ᒪᐡᑭᑭᐏᓇᐠ ᐏᑕᒪᑫᐏᓇᐣ, ᑲᐃᔑᐏᒋᑲᑌᑭᐣ ᐃᓇᐱᓀᐏᓇᐣ 

ᓇᐣᑕ ᓇᑕᐏᐦᐃᐍᐏᓇᐣ, ᓇᐣᑕ ᐅᓇᑯᓂᑫᐏᓂᐠ ᐃᔑᐏᑕᒪᑫᐏᐣ᙮   

ᑭᑎᓇᑭᒥᑯ ᒋᑭᒥᓂᑯᔭᐣ ᐃᐍ COVID-19 ᒋᐡᑕᐦᐃᑫᐏᐣ᙮ ᐊᔭᒥᐦᑐᐣ ᐅᐍ ᒪᓯᓇᐦᐃᑲᓂᑭᐣ ᑫᐏᒋ ᑭᑫᐣᑕᒪᐣ 

ᑫᑯᓀᐣ ᑫᔭᔢᐸᑕᒪᐣ ᐊᐦᐱ ᑲᐏᒋᐡᑕᐦᐅᑯᔭᐣ᙮ 

ᑿᔭᒋᔭᐣ ᐃᐍ ᐅᒋ COVID-19 ᒋᐡᑕᐦᐃᑫᐏᐣ 

ᑫᑯᓀᐣ ᑫᐱᑐᔭᐣ ᐃᒪ ᑲᐏᑕᔑ ᒋᐡᑕᐦᐅᑯᔭᐣ? 

• ᑭᒥᓄᔭᐏᐣ ᒪᓯᓇᐦᐃᑲᓀᐦᐢ/ᐅᐣᑌᕑᐃᐅ ᒥᓄᔭᐏᓂᐠ ᐸᒥᐦᐃᑯᐏᓂᐠ ᐘᐍᓇᐦᒋᑫᐏᐣ (OHIP) ᒪᓯᓇᐦᐃᑲᓀᐦᐢ᙮

ᑭᐡᐱᐣ ᐁᑲ ᐊᔭᐘᓀᐣ ᐃᐍ ᐅᐣᑌᕑᐃᐅ ᒥᓄᔭᐏᓂᐠ ᐸᒥᐦᐃᑯᐏᓂᐠ ᐘᐍᓇᐦᒋᑫᐏᐣ (OHIP) ᒪᓯᓇᐦᐃᑲᓀᐦᐢ,

ᐱᑐᐣ ᑯᑕᐠ ᐅᑯᒪᐏᓇᐠ ᑲᒐᑲᑌᔑᓂᔭᐣ ᐏᑕᒪᑫᐘᓯᓇᐦᐃᑲᓀᐦᐢ ᑐᑲᐣ ᐱᒼᐱᓱ ᒪᓯᓇᐦᐃᑲᓀᐦᐢ, ᐸᐸᒥᐡᑲᐏᐣ

ᒪᓯᓇᐦᐃᑲᓀᐦᐢ, ᐊᓂᔑᓂᓂᐏ ᒪᓯᓇᐦᐃᑲᓀᐦᐢ, ᓇᐣᑕ ᑯᑕᐠ ᐱᐠᓯᔭᐦᑭᐏ ᒪᓯᓇᐦᐃᑲᓀᐦᓴᐣ᙮  ᑭᔭᐱᐨ ᑭᑲᑭ

ᒋᐡᑕᐦᐅᑯ ᒥᓴᐘᐨ ᐁᑲ ᐊᔭᔭᐣ ᐃᐍ ᐅᐣᑌᕑᐃᐅ ᒥᓄᔭᐏᓂᐠ ᐸᒥᐦᐃᑯᐏᓂᐠ ᐘᐍᓇᐦᒋᑫᐏᐣ (OHIP)

ᒪᓯᓇᐦᐃᑲᓀᐦᐢ᙮

• ᑭᒋᐡᑕᐦᐅᑯᐏᐣ ᐏᑕᒪᑫᐘᓯᓇᐦᐃᑫᐏᓇᐣ, ᑭᐡᐱᐣ ᑕᑿᑭᐣ, ᑫᐏᒋ ᐱᒥᑲᓇᐍᐣᑕᒪᓂᐣ ᐃᑵᓂᐘᐣ  COVID-19

ᑭᒋᐡᑕᐦᐅᑯᐏᓇᐣ᙮

• ᑫᒪᒋᐡᑲᑯᐏᓇᐣ ᒧᐡᑭᓀᐱᐦᐃᑫᐏᓂᑭᐣ, ᑭᐡᐱᐣ ᓇᑕᐍᐣᑕᑿᐠ

• ᑫᑯᓇᐣ ᑲᐏᒋᐦᐃᐍᓭᑭᐣ ᐊᐸᒋᒋᑲᓇᐣ ᑲᓇᑕᐍᐣᑕᒪᐣ (ᑐᑲᐣ,ᑲᐱᒥᑲᐃᓂᑲᑌᐠ ᑌᓴᐳᐣ, ᐱᐅᓭᐘᑎᐠ) ᐁᑿ ᑫᑯᓇᐣ

ᑫᐏᑕᒥᐦᐃᑯᔭᓂᐣ ᒋᑕᔑᑭᓂᐱᓭᐠ ᐱᐦᐅᔭᐣ (ᑐᑲᐣ, ᒪᒋᑭᑐᓀᐦᐢ, ᒪᓯᓇᐦᐃᑲᐣ)

• ᐊᔭᒥᒋᑫᐏ ᑭᑭᑭᔑᑯᑲᓇᐣ ᐁᑿ /ᓇᐣᑕ ᑭᓄᑕᒧᐏᓀᐦᐢ, ᑭᐡᐱᐣ ᓇᑕᐍᐣᑕᑿᓂᑵᐣ

• ᑭᐊᑯᐏᐣᑵᐱᓱᐣ

• ᑲᐏᒋᐦᐃᐍᐨ ᐊᐏᔭ, ᑭᐡᐱᐣ ᓇᑕᐍᐣᑕᑿᐠ (ᑐᑲᐣ,ᐅᑎᓂᐍᑕᒪᑫ, ᐊᐏᔭ ᑫᐏᒋᐦᐃᐠ ᒣᑿᐨ ᒋᐡᑕᐦᐅᑯᔭᐣ)᙮

ᐊᐣ ᑫᑐᑕᒪᐣ ᑫᐃᔑ ᑿᔭᒋᔭᐣ ᐃᐍ ᑲᐏᐘᐸᒥᑯᔭᐣ? 

• ᐊᔭᒥᐦᑐᓇ  ᒋᐡᑕᐦᐃᑫᐏᐣ ᐏᑕᒪᑫᐘᓯᓇᐦᐃᑲᐣ ᐁᑿ ᑲᓄᔑᐠ ᐃᒪ ᒥᓄᔭᐏᓂᐠ ᐸᒥᐦᐃᐍᐏᐣ ᐅᑿᔭᑎᓇᒪᑫ ᑭᐡᐱᐣ

ᐏᑲᑵᑎᐍᔭᐣ ᐃᐍ ᐅᒋ ᑭᑕᑯᓯᐏ ᐃᓯᓭᐏᓇᐣ ᐅᑕᓇᐠ ᓇᐣᑕ ᑭᒪᒋᐡᑲᑯᐏᓇᐣ ᑫᑯᓇᐣ᙮

• ᐅᑕᐱᓇᐣ ᑲᐱᒥᔭᐸᒋᑐᔭᓂᐣ ᑭᒪᐡᑭᑭᒪᐣ ᐁᑿ ᐏᓯᓂᐣ ᑲᐃᔑᐏᓯᓂᔭᐣ ᐱᑯ ᐊᐦᑯ᙮  ᑫᒋᓇᐨ ᑫᑯᐣ ᒥᒋᐣ ᒷᔦ

ᐱᔕᔭᐣ ᐃᒪ ᑲᑕᔑ ᒋᐡᑕᐦᐅᑎᓇᓂᐘᐠ ᐁᑲ ᒋᑕᔑ ᐃᐡᑿᑌᐦᐁᓭᔭᐣ ᒣᑲᐨ ᒋᐡᑕᐦᐅᑯᔭᐣ᙮

• ᑭᑭᐡᑲᓂᐣ ᑲᒥᔑᑲᑭᐣ ᐸᑿᓇᐣ ᓇᐣᑕ ᐱᑕᐍᐡᑭᑲᓇᐣ ᐊᐍ ᒥᓄᔭᐏᓂᐠ ᐸᒥᐦᐃᐍᐃᐣ ᐅᑿᔭᑎᓇᒪᑫ ᒋᑕᔑ

ᐍᒋᓭᓂᐠ ᒋᑌᐱᓇᐠ ᐃᐡᐱᓂᐦᑭᐠ ᑫᐃᔑ ᒋᐡᑕᐦᐅᑯᔭᐣ᙮

• ᑲᐏᐣ ᑫᑯᓇᐣ ᐊᐸᒋᑐᓇᐣ ᑲᒥᓇᑿᑭᐣ᙮

• ᑭᐡᐱᐣ ᐊᔭᐘᓀᐣ ᑲᓇᑿᑭᐣ ᑫᑯᓇᐣ ᐁᔭᑯᓯᔭᐣ ᐃᐍ COVID-19, ᑲᐏᐣ ᐃᔕᐣ ᐃᒪ ᑲᑕᔑ

ᒋᐡᑕᐦᐅᑎᓇᓂᐘᐠ᙮ ᑲᓄᔑᐠ ᐃᒪ ᒋᐡᑕᐦᐃᑫᐏᑲᒥᑯᐠ ᐁᑿ ᐱᒥᐣᔕᐦᐊᒧ ᑲᐃᔑ ᐏᑕᒪᑫᐘᐨ᙮

• ᑲᐏᐣ ᐃᒪ ᐃᔕᐣ ᐊᐘᔑᒣ ᒥᑕᓱ ᑎᐸᐦᐃᑲᓀᐦᐢ ᐏᐸᐨ ᒷᔦ ᐘᐸᒥᑯᔭᐣ ᒋᑕᔑ ᐸᓂᓭᔭᐣ ᒥᔑᓂᓇᓂᐘᐠ ᐃᒪ

ᑲᑕᔑ ᒋᐡᑕᐦᐅᑎᓇᓂᐘᐠ᙮

• ᐊᑿᒋᐠ ᑲᑕᔑᐱᐦᑐᐣ ᒷᔦ ᐘᐸᒪᑯᔭᐣ᙮   ᐏᓇᐱᓯᐣ ᐃᐍ ᑲᐃᔑᐍᐸᐠ ᐊᑿᒋᐠ᙮

ᑫᑯᓀᐣ ᑫᔭᔢᐸᑕᒪᐣ ᐊᐦᐱ ᑕᑯᔑᓂᔭᐣ ᐃᒪ ᑲᐏᔑᐘᐸᒥᑯᔭᐣ? 

ᓄᔭᐏᓂᐠ ᐸᒥᐦᐃᐍᐏᐣ ᐅᑿᔭᑎᓇᒪᑫ ᐊᔭᑿᒥᓯᐘᐠ ᒋᑭᐱᑎᓇᒧᐘᐨ ᐊᔓᐦᐃᐍᐏᓂᓂ ᐃᐍᓂ COVID-19 ᒣᑿᐨ 

ᑲᑿᔭᑎᓇᒧᐘᒋᐣ ᒋᐡᑕᐦᐃᑫᐏᓇᐣ᙮  ᑲᑕᔑ ᒋᐡᑕᐦᐃᑫᓇᓂᐘᐠ ᐅᑕᓄᐦᑭᐠ ᑕᔭᑿᒥᓯᐘᐠ ᑫᒋᓇᐨ ᒋᒥᓄᔭᔭᐣ ᐁᑿ 

ᒋᑲᓇᐍᐣᑕᑯᓯᔭᐣ ᒣᑿᐨ ᐃᒪ ᐃᔕᔭᐣ᙮  ᒥᓯᐍ ᐱᑯ ᒥᓄᔭᐏᓂᐠ ᐘᐍᓇᐦᒋᑫᐏᓇᐣ, ᑐᑲᐣ ᑲᓂᑲᑌᐡᑯᑕᑎᓇᓂᐘᐠ, 

ᑲᓯᐣᒋᐏᐣ, ᐊᑯᐏᐣᑵᑊᓯᐅᐣ ᒧᔕᐠ ᑕᐱᒥᐣᔕᐦᐃᑲᑌᐘᐣ ᐃᒪ ᑲᑕᔑ ᒋᐡᑕᐦᐅᑎᓇᓂᐘᐠ᙮ ᒥᓄᔭᐏᓂᐠ ᐸᒥᐦᐃᐍᐏᐣ 

ᐅᑿᔭᑎᓇᒪᑫᐠ, ᑲᐏᒋᐡᑕᐦᐘᑲᓄᐘᐨ, ᑯᑕᑭᔭᐠ ᐅᑕᓄᐦᑭᐠ, ᐁᑿ ᐅᑭᐏᑫᐠ ᐅᑲᐱᒥᐣᔕᐦᐊᓇᐘ ᒥᓯᐍ ᐱᑯ ᒥᓄᔭᐏᓂᐠ 

ᐘᐍᓇᐦᒋᑫᐏᓇᐣ ᐃᒪ ᑲᑕᔑ ᒋᐡᑕᐦᐃᑫᓇᓂᐘᐠ᙮ ᐊᔭᒥᐦᑐᐣ ᐁᑿ ᐱᒥᐣᔕᐦᐊᓂᐣ ᐏᑕᒪᑫᐘᓯᓇᐦᐃᑲᓇᐣ 

ᑲᑿᔭᑎᓂᑲᑌᑭᐣ ᐃᒪ ᑲᑕᔑ ᒋᐡᑕᐦᐃᑫᓇᓂᐘᐠ᙮  

• ᑲᑲᑵᒋᒥᑯ ᒋᑿᔭᑎᓇᒪᐣ ᐅᐣᑌᕑᐃᐅ ᒥᓄᔭᐏᓂᐠ ᐸᒥᐦᐃᑯᐏᓂᐠ ᐘᐍᓇᐦᒋᑫᐏᐣ (OHIP) ᒪᓯᓇᐦᐃᑲᓀᐦᐢ ᓇᐣᑕ

ᐊᓂᔑᓂᓂᐏ ᒪᓯᓇᐦᐃᑲᓀᐦᐢ (ᓇᐣᑕ ᑯᑕᐠ ᐅᑯᒪᐏᓇᐠ ᑲᒐᑲᑌᔑᓂᔭᐣ ᐏᑕᒪᑫᐘᓯᓇᐦᐃᑲᓀᐦᐢ ᑭᐡᐱᐣ ᐁᑲ ᑫᑯᐣ

ᐅᐣᑌᕑᐃᐅ ᒥᓄᔭᐏᓂᐠ ᐸᒥᐦᐃᑯᐏᓂᐠ ᐘᐍᓇᐦᒋᑫᐏᐣ (OHIP) ᒪᓯᓇᐦᐃᑲᓀᐦᐢ ᙮

• ᑲᑲᑵᒋᒥᑯ ᒋᓇᑵᐍᐡᑐᔭᓂᐣ ᒥᔑᐣ ᑲᑵᑎᐍᐏᓇᐣ ᑫᐏᒋ ᑭᑫᐣᒋᑲᑌᐠ ᓇᑿᓂᐘᑵᐣ ᑲᓇᑿᑭᐣ ᑫᑯᓇᐣ ᐃᐍ ᐅᒋ

COVID-19 ᒷᔦ ᐱᑎᑫᔭᐣ ᐃᒪ ᑲᑕᔑ ᒋᐡᑕᐦᐅᑎᓇᓂᐘᐠ᙮

• ᑲᑲᑵᒋᒥᑯ ᒋᓇᑵᐍᐡᑐᔭᓂᐣ ᒥᔑᐣ ᑲᑵᑎᐍᐏᓇᐣ ᐃᐍ ᐅᒋ ᐅᑕᓇᐠ ᑭᑕᑯᓯᐏᓇᐣ (ᑐᑲᐣ ᑫᑯᓇᐣ ᑲᓂᐦᑕ

ᒪᒋᐡᑲᑯᔭᓂᐣ)

• ᑲᑲᑵᒋᒥᑯ ᒋᑭᑭᐡᑲᒪᐣ ᐊᑯᐏᐣᑵᐱᓱᐣ ᒣᑿᐨ ᐃᒪ ᐊᔭᔭᐣ ᑲᑕᔑ ᒋᐡᑕᐦᐃᑫᓇᓂᐘᐠ, ᒋᑲᓯᐣᒋᔭᐣ, ᐁᑿ

ᒋᓂᑲᑌᐡᑯᑕᑎᔦᐠ ᐊᐏᔭᐠ (ᑫᒋᓇᐨ ᓂᔓ ᑎᐸᐦᐃᑲᓇᑎᐠ/ᓂᑯᑢᓱ ᒥᓯᐟ)᙮

• ᑲᑲᑵᒋᒥᑯ ᐃᒪ ᒋᑕᓇᐱᔭᐣ ᓂᔭᓄᔕᐳᐘ ᒥᓂᑯᐠ ᓂᐦᓱᒥᑕᓇᐘ ᑎᐸᐦᐃᑲᓀᐦᐢ ᐃᐡᑿ ᒋᐡᑕᐦᐅᑯᔭᐣ

ᒋᓇᓇᑲᒋᒋᑲᑌᐠ ᑭᐡᐱᐣ ᑫᑯᐣ ᐅᒋ ᐃᓯᓭᑵᐣ ᐃᒪ ᑭᒥᓄᔭᐏᓂᐠ ᓇᐣᑕ ᑫᐃᔑ ᒪᒋᐡᑲᑯᔭᓂᐣ᙮

https://www.health.gov.on.ca/en/pro/programs/publichealth/coronavirus/docs/vaccine/COVID-19_vaccine_info_sheet.pdf
https://www.canada.ca/en/public-health/services/diseases/2019-novel-coronavirus-infection/symptoms.html

ᑭᐡᐱᐣ ᑕᔚᐣ ᒪᒋᐡᑲᑯᐘᐱᓀᐘᓀᐣ? 

ᒥᓄᔭᐏᓂᐠ ᐸᒥᐦᐃᐍᐏᐣ ᐅᑿᔭᑎᓇᒪᑫ ᐃᒪ ᑲᑕᔑ ᒋᐡᑕᐦᐃᑫᓇᓂᐘᐠ ᑕᑲᑵᑎᐍᓇᓂᐘᐣ ᐃᑵᓂᐘᐣ ᑲᒪᒋᐡᑲᑫᒪᑭᐣ᙮ 

ᒣᒣᒋᑲᑐᐣCOVID-19 ᒋᐡᑕᐦᐃᑫᐏᐣ ᐏᑕᒪᑫᐘᓯᓇᐦᐃᑲᓂᑭᐣ  ᑭᔭᐱᐨ ᐏᑕᒪᑫᐏᓇᐣ ᐃᑵᓂᐘᐣ ᐅᒋ ᒋᐡᑕᐦᐃᑲᓂᐠ 

ᐊᔑᓂᑫᐏᓇᐣ, ᐃᐍ ᑲᔦ ᐱᒥᑌᐘᐳ, ᑲᐸᑭᓭᓇᓂᐘᐠ ᓇᑕᐏᐦᐃᐍᐏ ᒪᐡᑭᑭ ᐁᑿ ᑲᒪᒥᓄᐍᐸᐦᐃᑫᒪᑲᐠ ᒪᐡᑭᑭᐘᐳ᙮  

• ᑭᐡᐱᐣ ᐊᔭᐘᓀᐣ ᒪᒋᐡᑲᑫᐏᓇᐣ (ᐃᐍ ᑲᔦ ᑲᑭᒋ ᒪᒋᐡᑲᑫᐏᓭᓇᓂᐘᐠ) ᐃᐍ ᐃᐡᑿᔭᐨ ᒋᐡᑕᐦᐅᑯᐏᐣ ᐃᐍ
COVID-19 ᒋᐡᑕᐦᐃᑫᐏᐣ ᓇᐣᑕ ᐃᑵᓂᐘᐣ ᑫᑯᓇᐣ ᑲᔭᔑᑎᓂᑲᑌᑭᐣ ᐃᒪ, ᑕᔑᑕᒪᐅ ᐊᐍ
ᒪᒋᐡᑲᑫᐏᓂᐠ/ᒋᐡᑕᐦᐃᑫᐏᓂᐠ ᒪᐡᑭᑭᐏᓂᓂ ᒷᔦ ᒋᐡᑕᐦᐅᑯᔭᐣ ᑫᐏᒋ ᑭᑫᐣᑕᒪᐣ ᐃᐍ ᑫᒥᓂᑯᔭᐣ ᒋᐡᑕᐦᐃᑲᐣ
ᑫᐏᒋ ᒥᓄᔭᐘᓀᐣ᙮

• ᑭᐡᐱᐣ ᐊᔭᐘᓀᐣ ᒪᒋᐡᑲᑯᐏᐣ ᓂᐘ ᐘᑲᓭᐠ ᑲᐱᒥᓭᐠ ᒣᑿᐨ ᐁᑿ/ᓇᐣᑕ ᒪᒋᐡᑲᑫᐘᐱᓀᐏᐣ ᑲᑭ ᐃᓯᓭᐠ ᐃᐍ ᐅᒋ
ᒋᐡᑕᐦᐃᑫᐏᐣ ᓇᐣᑕ ᒋᐡᑕᐦᐃᑫᐏ ᒪᐡᑭᑭᐣ ᐁᑲ ᑲᔭᔑᑎᓂᑲᑌᑭᐣ ᑫᑯᓇᐣ ᓇᐣᑕ ᑲᐏᒋ ᐊᔓᓭᑭᐣ ᑫᑯᓇᐣ ᐃᒪ ᐅᒋ
COVID-19 ᒋᐡᑕᐦᐃᑲᓇᐣ, ᑭᑲᒥᓂᑯ ᐃᐍ COVID-19 ᒋᐡᑕᐦᐃᑫᐏᐣ᙮  ᑲᑲᑵᒋᒥᑯ ᒋᐱᐦᐅᔭᐣ
ᑲᑕᔑᒋᐡᑕᐦᐅᑎᓇᓂᐘᐠ ᓂᐦᓱᒥᑕᓇ ᑎᐸᐦᐃᑲᓀᐦᐢ ᒥᓂᑯᐠ ᐃᐡᑿ ᒋᐡᑕᐦᐅᑯᔭᐣ᙮

• ᑭᐡᐱᐣ ᐅᑕᓇᐠ ᑲᐱ ᐃᓯᓭᐘᓀᐣ ᐁᑭᒪᒋᐡᑲᑯᔭᓂᐣ ᐁᑿ/ᓇᐣᑕ ᐁᑭᒋᒪᒋᐡᑲᑯᐘᐱᓀᔭᐣ, ᐃᐍ ᒥᒋᒼ, ᒪᐡᑭᑭ,
ᑭᓀᐱᐠ ᒪᑿᒋᑫᐏᐣ, ᔑᐱᑭᒥᒋᑲᐘᓇᐠ ᓇᐣᑕ ᑯᑕᑭᔭᐣ ᑫᑯᓇᐣ ᑲᒪᒋᐡᑲᑫᒪᑲᑭᐣ ᐁᑲ ᐃᐍ COVID-19
ᒋᐡᑕᐦᐃᑫᐏᓇᐣ, ᑭᑲᑭᒥᓂᑯ ᐃᑵᓂᐘᐣ COVID-19 ᒋᐡᑕᐦᐃᑫᐏᓇᐣ᙮  ᑲᑲᑵᒋᒥᑯ ᒋᐱᐦᐅᔭᐣ ᐃᒪ ᑲᑕᔑ
ᒋᐡᑕᐦᐃᑫᓇᓂᐘᐠ ᑫᒋᓇᐨ ᓂᔭᓄᔕᐳᐘ ᑎᐸᐦᐃᑲᓀᐦᐢ ᐃᐡᑿ ᒋᐡᑕᐦᐅᑯᔭᐣ᙮

• ᑭᐡᐱᐣ ᒪᒋᐡᑲᑯᔭᓂᐣ ᑫᑯᓇᐣ ᑐᑲᐣ ᐅᒋᑲᐏᑌᓂᑯᒣᐏᐣ, ᒐᒐᒧᐦᑭᐏᐣ, ᑭᓇᑭᑌᓂᑯᒣᐏᐣ ᐁᑿ ᑭᓇᑭᒐᐳᐏᐣ,
ᐸᑭᑕᓇᒧᐘᐱᓀᐏᐣ ᐁᑿ ᑲᑭᓇᑲᔕᑫᓇᓂᐘᐠ ᑭᑲᒥᓂᑯ ᒋᐡᑕᐦᐃᑫᐏᐣ᙮ ᑲᑲᑵᒋᒥᑯ ᒋᐱᐦᐅᔭᐣ ᐃᒪ ᑲᑕᔑ
ᒋᐡᑕᐦᐃᑫᓇᓂᐘᐠ ᑫᒋᓇᐨ ᓂᔭᓄᔕᐳᐘ ᑎᐸᐦᐃᑲᓀᐦᐢ ᐃᐡᑿ ᒋᐡᑕᐦᐅᑯᔭᐣ᙮

ᑭᔭᐱᐨ ᒪᔭᒼ ᑲᐃᔑ ᑲᑵᒋᒪᑲᓄᐘᐨ ᑫᑐᑕᒧᐘᐨ ᐃᑵᓂᐘᐠ ᐊᐏᔭᐠ ᑲᒪᒋᐡᑲᑯᐘᒋᐣ ᑫᑯᓇᐣ, ᑕᔑᑕᒧᐠ 

ᒋᐡᑕᐦᐅᑐᐏᓇᐣ ᑲᐃᔑ ᓇᑕᐍᐣᑕᑿᑭᐣ ᐃᑵᓂᐘᐠ ᐅᒋ ᐸᐸᑲᓂ ᐊᐏᔭᐠ ᑭᑭᓄᓂᐍᐊᓯᓇᐦᐃᑲᐣ 

ᑭᐡᐱᐣ ᑕᔑᐏᐣ ᑯᑕᑭᔭᐣ ᑫᑯᓇᐣ ᐃᓇᐱᓀᐘᓀᐣ? 

ᑭᐡᐱᐣ ᐁᑭᑭᐡᑿᐦᐘᓱᐘᓀᐣ, ᐁᓄᓂᐦᐊᐘᓱᐘᓀᐣ, ᐁᑲ ᐁᔭᓄᐦᑭᓭᐠ ᑭᑭᑫᐏᓂᐠ ᐃᓇᐱᓀᐏᐣ, ᓇᐣᑕ ᐁᑲ ᐁᑭᑭᑫᔭᐣ 

ᐃᐍ ᐅᒋ ᐊᑯᓱᐏᐣ ᓇᐣᑕ ᓇᑕᐏᐦᐃᐍᐏᓂᐠ, ᑭᑕᑭ ᐊᔭᒥᐦᐊ ᐊᐍ ᒥᓄᔭᐏᓂᐠ ᐸᒥᐦᐃᐍᐏᐣ ᐅᑿᔭᑎᓇᒪᑫ ᒷᔦ 

ᒋᐡᑕᐦᐅᑯᔭᐣ᙮ ᐊᐦᑎ ᑕᔑᑕᒧᐠᒋᐡᑕᐦᐅᑐᐏᓇᐣ ᑲᐃᔑ ᓇᑕᐍᐣᑕᑿᑭᐣ ᐃᑵᓂᐘᐠ ᐅᒋ ᐸᐸᑲᓂ ᐊᐏᔭᐠ 

ᑭᑭᓄᓂᐍᐊᓯᓇᐦᐃᑲᐣ ᐃᐍ ᐅᒋ ᐏᑕᒪᑫᐏᐣ᙮  ᑭᑕ ᐊᔭᒥᐦᐊ ᒥᓄᔭᐏᓂᐠ ᐸᒥᐦᐃᐍᐏᐣ ᐅᑿᔭᑎᓇᒪᑫ ᐃᐍᓂ ᐅᒋ 

ᑭᐡᐱᐣ ᐃᐍ ᒋᐡᑕᐦᐃᑲᐣ ᑫᒥᓄᓭᑵᐣ ᑭᐣ ᐅᒋ ᐃᐍ ᑲᐃᔑᓇᑿᐠ ᐅᑕᓇᐠ ᑭᑕᑯᓱᐏᓇᐣ ᐃᓯᓭᐏᓂᐠ᙮   

ᑭᐡᐱᐣ ᑕᔚᐣ ᐏᑕᐱᓇᒪᓂᐣ ᒥᐢᑯ ᓇᐦᐊᐏᓂᑲᒥᓂᑫᐏᓇᐣ? 

ᑭᐡᐱᐣ ᒥᐢᑭᐘᐱᓀᐘᓀᐣ, ᐁᐍᒋ ᐊᐱᐦᑌᐏᓭᐘᓀᐣ, ᓇᐣᑕ ᐁᔭᐸᒋᑐᔭᐣ ᑲᓇᐦᐊᐏᓂᑫᒪᑲᐠ ᒥᐢᑷᑲᐠ ᒪᐡᑭᑭ (ᑐᑲᐣ 
ᑲᓇᐦᐊᐏᓂᑫᒪᑲᑭᐣ ᒪᐡᑭᑭᐣ) ᑭᑲᒥᓂᑯ ᒋᐡᑕᐦᐃᑫᐏᐣ᙮   

https://www.health.gov.on.ca/en/pro/programs/publichealth/coronavirus/docs/vaccine/COVID-19_vaccine_info_sheet.pdf
https://www.health.gov.on.ca/en/pro/programs/publichealth/coronavirus/docs/vaccine/COVID-19_vaccination_rec_special_populations.pdf
https://www.health.gov.on.ca/en/pro/programs/publichealth/coronavirus/docs/vaccine/COVID-19_vaccination_rec_special_populations.pdf
https://www.health.gov.on.ca/en/pro/programs/publichealth/coronavirus/docs/vaccine/COVID-19_vaccination_rec_special_populations.pdf


4 | ᒪᓯᓇᐦᐃᑲᓂᑭᐣ 

ᑭᐡᐱᐣ ᑲᐃᐡᑿᑌᐦᐁᐘᐸᓀᐣ ᐃᐡᑿᔭᐨ ᑲᑭᒋᐡᑕᐦᐅᑯᔭᐸᐣ ᓇᐣᑕ ᐁᑯᐦᑕᒪᓂᐣ ᒋᐡᑕᐦᐃᑲᓇᐣ? 

ᑭᐡᐱᐣ ᑲᐃᐡᑿᑌᐦᐁᐘᓀᐣ, ᓇᐣᑕ ᑲᑭᔭᐡᑵᔭᐱᐘᓀᐣ ᐃᐡᑿᔭᐨ ᑲᑭᒋᐡᑕᐦᐅᑯᔭᐸᐣ ᓇᐣᑕ ᑐᑕᑯᐏᓇᐣ, ᓇᐣᑕ 
ᐁᑭᒋᑯᐦᑕᒪᓂᐣ ᒋᐡᑕᐦᐃᑫᐏᓇᐣ, ᐊᒥᐱᑯ ᑭᔭᐱᐨ ᑲᐃᔑ ᒋᐡᑕᐦᐅᑯ᙮  ᐏᑕᒪᐅ ᒥᓄᔭᐏᓂᐠ ᐸᒥᐦᐃᐍᐏᐣ 
ᐅᑿᔭᑎᓇᒪᑫ ᐃᒪ ᑲᑕᔑ ᒋᐡᑕᐦᐃᑫᓇᓂᐘᐠ ᒋᑕᔑ ᑿᔭᑎᓂᑲᑌᑭᐣ ᐏᒋᐦᐃᐍᐏᓇᐣ᙮ ᑭᑕᐱᐏᒋᐘ ᐊᐏᔭ 
ᑫᐏᒋᑲᐸᐏᑕᐏᐠ᙮  

COVID-19 ᐃᐡᑿ ᒋᐡᑕᐦᐃᑫᐏᐣ ᐸᒥᐦᐃᐍᐏᐣ 

ᐊᐣ ᑫᑐᑕᒪᐣ ᔐᒪᐠ ᐃᐡᑿ ᒋᐡᑕᐦᐅᑯᔭᐣ? 

• ᐃᐡᑿ ᒋᐡᑕᐦᐅᑯᔭᐣ, ᐃᒪ ᑲᑕᔑᒋᐡᑕᐦᐅᑎᓇᓂᐘᐠ ᑕᓇᐱᐣ ᐱᓇᒪ ᓂᔭᓄᔕᑊ ᒥᓂᑯᐠ ᓂᐦᓱᒥᑕᓇ ᑎᐸᐦᐃᑲᓀᐦᐢ᙮
ᒋᑫᒋᓇᐦᐅᓇᓂᐘᐠ ᐁᑲ ᐁᒪᒋᐡᑲᑯᔭᐣ ᐃᐍ᙮ ᑲᒪᒋᐡᑲᑫᒪᑲᑭᐣ ᑲᐏᐣ ᐏᑲ ᑫᑲᐟ ᒋᓯᓭᑭᐣ᙮ ᐅᑕᓄᐦᑭᐠ ᑲᒥᑵᐘᐨ
ᒋᐡᑕᐦᐃᑫᐏᓇᐣ  ᐅᑭᑫᐣᑕᓇᐘ ᐊᐣ ᑫᑐᑕᒧᐘᐨ ᒋᓇᑕᐏᑐᐘᐨ ᑲᒪᒋᐡᑲᑫᒪᑲᓂᓂᑭᐣ᙮ ᐏᑕᒪᐏᐠ ᐅᑕᓄᐦᑭᐠ
ᑭᐡᐱᐣ ᐘᐸᑕᒪᐣ ᐁᒥᑯᓭᔭᐣ ᑭᐘᔕᑲᐠ, ᐁᐸᑭᓭᔭᐣ ᑭᐏᐣᑿᓂᐠ ᓇᐣᑕ ᑭᑐᐏᓂᐠ, ᐁᔭᓂᒪᐠ ᒋᑭᐸᑭᑕᓇᒧᔭᐣ,
ᐁᑿ/ᓇᐣᑕ  ᐁᔭᑯᓯᐘᒪᒋᐦᐅᔭᐣ᙮

• ᑭᐡᐱᐣ ᐱᐦᐅᔭᐣ ᐱᑎᑲᒥᐠ ᐃᒪ ᑲᑕᔑ ᒋᐡᑕᐦᐃᑫᓇᓂᐘᐠ, ᑭᑭᐡᑲᐣ ᑭᑕᑯᐏᐣᑵᐱᓱᐣ ᐁᑿ ᓂᔓ ᑎᐸᐦᐃᑲᓇᑎᐠ
ᐊᐱᔁᐸᒥᑎᐠ ᑯᑕᑭᔭᐠ ᐊᐏᔭ᙮

• ᐊᐸᒋᑐᐣ ᐃᐡᑯᑌᐘᐳ ᑲᔭᔑᑎᓂᑲᑌᐠ ᑲᓯᐣᒋᐘᐳᐠ ᒋᑲᓯᓇᒪᓂᐣ ᑭᓂᒋᐣ ᒷᔦ ᒪᒐᔭᐣ ᐃᒪ ᑲᑕᔑ
ᒋᐡᑕᐦᐅᑎᓇᓂᐘᐠ᙮

• ᑲᐏᐣ ᐱᒼᐱᓯᐣ ᐅᑕᐸᐣ ᓇᐣᑕ ᐱᑯ ᑯᑕᑭᔭᐠ ᑐᑲᓇᐠ ᑫᒋᓇᐨ ᓂᔭᓄᔕᑊ ᒥᓂᑯᐠ ᓂᐦᓱᒥᑕᓇ ᑎᐸᐦᐃᑲᓀᐦᐢ ᐃᐡᑿ
ᒋᐡᑕᐦᐅᑯᔭᐣ (ᑲᐃᔑ ᐏᑕᒪᑫᐨ ᐊᐍ ᒥᓄᔭᐏᓂᐠ ᐸᒥᐦᐃᐍᐏᐣ ᐅᑿᔭᑎᓇᒪᑫ) ᓇᐣᑕ ᑭᐡᐱᐣ
ᐊᑯᓯᐘᒪᒋᐦᐅᐘᓀᐣ᙮

• ᑭᐡᐱᐣ ᐊᐏᔭ ᐱᐏᑕᐱᓂᐦᐠ ᐃᒪ ᑲᑕᔑ ᒋᐡᑕᐦᐅᑎᓇᓂᐘᐠ, ᑲᐱᓇᐢᑲᑯᐠ ᓂᔭᓄᔕᐳ ᑎᐸᐦᐃᑲᓀᐦᐢ ᑲᐃᐡᑿ
ᐱᐦᐅᔭᐣ ᒣᑲᐨ᙮ ᑲᐏᒋᐦᐃᐠ ᐊᐏᔭ ᓇᐣᑕ ᑲᐱᒼᐱᓱᑕᒪᐏᐠ ᐅᑲᐱᒥᐣᔕᐦᐊᓇᐣ ᑲᐃᔑ ᐏᑕᒪᑫᓂᐨ ᑲᑕᔑ
ᒋᐡᑕᐦᐅᑎᓇᓂᐘᐠ ᐅᑕᓄᐦᑭᐣ ᐊᐣᑎ ᑫᐃᔑ ᓇᑭᐡᑲᐏᐠ/ᐅᑕᐱᓂᐦᐠ᙮

ᑫᑯᓀᐣ ᑭᔭᔢᐸᑕᒪᓂᐣ ᐊᓂᐸᐱᒥᑭᔑᑲᐠ? 

• ᐸᑭ ᐃᑐᐠ ᑫᑯᓇᐣ ᑕᓇᑿᓄᐣ ᑲᐃᔑᒪᒋᐡᑲᑯᔭᐣ ᐃᐍ ᒋᐡᑕᐦᐃᑲᐣ᙮ ᑕᓂᑲᑌᐡᑲᒪᑲᓄᐣ ᐊᓂᐸᐱᒥᑭᔑᑲᐠ᙮
• ᑲᓂᑕ ᐃᓯᓭᑭᐣ ᒪᒋᐡᑲᑫᐏᓇᐣ ᐅᑵᓂᐘᐣ ᑐᑲᐣ: ᑲᑌᐏᓯᓇᓂᐘᐠ, ᑲᒥᐢᑯᓭᓇᓂᐘᐠ ᓇᐣᑕ ᑲᐸᑭᓭᓇᓂᐘᐠ ᐃᒪ

ᑲᑭᔑ ᒋᐡᑕᐦᐅᑎᓇᓂᐘᐠ᙮ ᑲᑕᑲᐠ, ᑲᓂᐱᐘᐠ ᐸᑿᓂᑭᐣ ᐃᒪ ᑲᑭᔑ ᒋᐡᑕᐦᐅᑯᔭᐣ ᑕᐏᒋᐦᐃᐍᓭ ᐃᐍ
ᑲᐃᔑᑌᐏᓯᔭᐣ᙮

• ᑯᑕᑭᔭᐣ ᑲᓇᑿᑭᐣ ᑫᑯᓇᐣ ᐁᒪᒋᐡᑲᑫᒪᑲᐠ ᐃᐍ ᐅᑵᓂᐘᐣ: ᒐᑭᐘᒪᒋᐦᐅᐏᐣ, ᑌᐏᐡᑎᑿᓀᐏᐣ, ᑌᐏᒪᐡᑲᐏᐏ
ᐏᔭᓱᐏᓂᐠ, ᑲᑲᐘᒋᓭᐏᐣ, ᑌᐏ ᐊᓂᑯᑲᓀᐏᐣ, ᐁᑿ ᑭᔑᑌᐏᓭᐏᐣ᙮ ᑭᐡᐱᐣ ᓇᑕᐍᐣᑕᑿᐠ, ᑌᐏᓱᐏᓂᐠ ᓇᐣᑕ
ᑭᔑᑌᐏᓭᐏᓂᐠ ᒪᐡᑭᑭ (ᑐᑲᐣ ᑌᐏᐡᑎᑿᓀᐏᒪᐡᑭᑭᐣ ᓇᐣᑕ ᐱᐣᓴᑭᓯᑫᐏᓇᐣ) ᑕᑭᐏᒋᐦᐃᐍᓭᐘᐣ ᐃᐍ ᐅᒋ
ᑌᐏᓽᐃᐣ ᐁᑿ ᑭᔑᑌᐏᓭᐏᐣ᙮

• ᑭᒋᒪᒋᐡᑲᑫᐏᓇᐣ ᑲᐃᐡᑿ ᒋᐡᑕᐦᐅᑯᔭᐣ ᑲᐏᐣ ᐏᑲ ᑫᑲᐟ ᐃᐍ ᐃᓯᓭᓯᓄᐣ᙮  ᔕᑯᐨ, ᑭᐡᐱᐣ ᐊᓂᓇᑿᑭᐣ ᑫᑯᓇᐣ
ᐁᒪᒋᐡᐢᑲᑯᔭᐣ ᐃᐍ ᑲᔭᓂ ᐱᒥᓂᐦᓱᑭᔑᑲᐠ ᑲᑭᔑ ᐃᐡᑿ ᒋᐡᑕᐦᐅᑯᔭᐸᐣ ᐃᐍ ᒋᐡᑕᐦᐃᑲᐣ, ᔐᒪᐠ ᐃᔕᐣ
ᒪᐡᑭᑭᐏᓇᐠ ᓇᐣᑕ ᐃᐡᑭᑎᐣ ᐃᒪ 911 ᑭᐡᐱᐣ ᑭᒋ ᐊᑯᓯᐘᓀᐣ:

o ᑲᐸᐱᐦᑯᓭᓇᓂᐘᐠ
o ᐸᑭᓭᓇᓂᐘᐠ ᐏᐣᑿᓂᐠ ᓇᐣᑕ ᒥᑐᐏᓂᐠ
o ᐊᓂᒪᐠ ᒋᑭᐸᑭᑕᓇᒧᓇᓂᐘᐠ
o ᐘᐱᓀᐏᓭᐏᐣ ᐁᑿ ᑭᒋᓂᐸᐘᒪᒋᐦᐅᐏᐣ
o ᑭᒋᑭᔑᑌᐏᓭᔭᐣ (ᐊᐘᔑᒣ 40°C)
o ᑲᒪᒪᐡᑲᐏᓭᓇᓂᐘᐠ ᓇᐣᑕ ᑲᐸᐱᓂᑯᓭᓇᓂᐘᐠ
o ᑯᑕᑭᔭᐣ ᑭᒋ ᐃᓯᓭᐏᓇᐣ (ᑐᑲᐣ, “ᑲᒐᒋᓯᓭᓇᓂᐘᐠ”ᓇᐣᑕ ᑲᑭᑭᒥᓯᓇᓂᐘᐠ)

• ᐊᐢᐟᕑᐊᓭᓀᑲ/ᑯᐱᔑᓫᐟ ᒋᐡᑕᐦᐃᑲᐣ ᐁᐡᑲᒼ ᐅᒋᒪᒋᐡᑲᑫᒪᑲᐣ ᐃᐍ ᐃᔑᑭᑫᐣᒋᑲᑌ “ᒋᐡᑕᐦᐃᑫᐏᐣ ᑲᐏᒋ ᐃᓯᓭᐠ
ᒋᐏᒋᒋᑲᑌᐠ ᒥᐢᑯ ᓇᑕᒪᑫᐏᐣ ᑲᓇᔑᓭᑭᐣ ᒥᐢᑷᑲᐠ ᐏᒋᐦᐃᐍᐏᓇᐣ (ᐁᐡᑲᒼ ᒥᐢᑷᑲᐠ ᓇᐣᑕ ᑲᐏᒋ ᐃᓯᓭᓇᓂᐘᐠ)᙮
ᑭᐡᐱᐣ ᐊᓂᓇᑿᑭᐣ ᑫᑯᓇᐣ ᐁᒪᒋᐡᑲᑯᔭᐣ ᐃᐍ ᑲᐃᐡᑿ ᒋᐡᑕᐦᐅᑯᔭᐣ  ᔐᒪᐠ ᐃᔑᑭᑎᐣ ᒪᐡᑭᑭᐏᓇᐠ:

o ᒐᒐᑲᓇᒧᓭᓇᓂᐘᐠ
o ᑌᐘᑭᑲᓀᓇᓂᐘᐠ
o ᑲᐸᑭᓭᓇᓂᐘᐠ ᒥᓂᑭᐠ ᓇᐣᑕ ᒥᐦᑲᑎᐠ
o ᑲᐱᒥ ᑕᑌᐏᒥᓴᑌᓇᓂᐘᐠ
o ᑲᑭᒋ ᓇᐣᑕ ᐊᐘᔑᒣ ᑲᔭᓂ ᑌᐏᐡᑎᑿᓀᓇᓂᐘᐠ ᓇᐣᑕ ᑲᔭᓂ ᑭᔭᐡᑵᔭᐱᓇᓂᐘᐠ
o ᑲᔭᔭᐦᐱᑌᐏᓭᓇᓂᐘᐠ, ᑲᒪᒥᐢᑯᓭᓇᓂᐘᐠ ᓇᐣᑕ ᑲᔭᔭᐦᐱᑌᐏᓭᓇᓂᐘᐠ ᓇᐣᑕ ᑲᒥᓴᐱᐦᑐᐱᑭᓭᓇᓂᐘᐠ

ᐊᓇᒥ ᐘᔕᑲᔨᐠ

• ᑭᐡᐱᐣ ᒥᑯᐡᑲᑌᐣᑕᒧᐘᓀᐣ ᑫᑯᐣ ᐃᔑᒪᒋᐡᑲᑯᐘᓀᐣ ᑲᐃᐡᑿ ᒋᐡᑕᐦᐅᑯᔭᐣ, ᑲᓄᐡ ᒥᓄᔭᐏᓂᐠ ᐸᒥᐦᐃᐍᐏᐣ
ᐅᑿᔭᑎᓇᒪᑫ᙮ ᑭᑕᑲᓄᓇᐠ ᐃᒪ  ᒥᓯᐍ ᐱᑯ ᒥᓄᔭᐏᓂᐠ ᐅᐱᒧᒋᑫᐠ ᒋᑲᑵᑎᐍᔭᐣ ᓇᐣᑕ ᒋᐏᑕᒪᐣ ᒪᒋᐡᑲᑯᐘᓀᐣ
ᐃᐍ᙮

ᑫᑯᓇᐣ ᑫᑲᓄᑫᓇᓂᐘᐠ ᐃᐡᑿ ᒋᐡᑕᐦᐅᑯᔭᐣ 

• ᐱᒥᑲᑭᑭᐡᑲᐣ ᐊᑯᐏᐣᑵᐱᓱᐣ, ᓂᑲᑌᐡᑯᑕᑎᐠ ᓂᔓ ᑎᐸᐦᐃᑲᓇᑎᐠ ᒋᔭᐱᔁᐸᒥᑎᔦᐠ ᐁᑿ ᐊᒍᓇᐣ/ᑲᐏᐣ
ᐘᐸᒥᐠ ᐊᐏᔭᐠ ᐊᑿᒋᐠ ᐃᒪ ᑭᑲᐯᔓᐏᓂᐠ ᑲᔭᐘᐨ᙮

• ᑲᐏᐣ ᑫᑯᓇᐣ ᑯᑕᑭᔭᐣ ᒋᐡᑕᐦᐅᑯᐏᓇᐣ ᑲᒥᓂᑯ ᓄᑯᒼ ᐊᐦᐱᐣ ᐃᓂᑯᐠ ᓂᔑᑕᓇ ᐊᔨᓇᓀᐏᔕᐳ ᑭᔑᑲᐠ ᐃᐡᑿ
ᒥᓂᑯᔭᐣ ᐃᐍ COVID-19 ᒋᐡᑕᐦᐃᑫᐃᐣ (ᑭᐡᐱᐣ ᐁᐦᑕ ᐃᓀᐣᒋᑲᑌᑵᐣ ᐁᓇᑕᐍᐣᑕᑿᐠ ᐊᐍ ᐅᒋ ᒥᓄᔭᐏᓂᐠ
ᐸᒥᐦᐃᐍᐏᐣ ᐅᑿᔭᑎᓇᒪᑫ)᙮

• ᑭᐡᐱᐣ ᐅᓇᐦᒋᑫᐘᓀᐣ ᐁᐏᑭᑭᐡᑿᐦᐘᓱᔭᐣ ᐊᓂᐱᒥᓭᐠ ᓂᔑᑕᓇ ᐊᔨᓇᓀᐏᔕᐳ ᑭᔑᑲᐠ ᑲᐃᐡᑿ ᒋᐡᑕᐦᐅᑯᔭᐣ,
ᐊᔭᒥᐦᐃ ᐊᐍ ᒥᓄᔭᐏᓂᐠ ᐸᒥᐦᐃᐍᐏᐣ ᐅᑿᔭᑎᓇᒪᑫ᙮

• ᑲᓇᐍᐣᑕᐣ ᐅᐍ ᒪᓯᓇᐦᐃᑲᓂᑭᐣ (ᓇᐣᑕ ᑯᑕᐠ ᒋᐡᑕᐦᐃᑫᐏᐣ ᐏᑕᒪᑫᐘᓯᓇᐦᐃᑲᐣ) ᐁᑿ ᑲᐅᔑᐱᐦᐃᑲᑌᐠ
COVID-19 ᒋᐡᑕᐦᐃᑫᐏᓂᐠ ᒪᓯᓇᐦᐃᑲᓀᐦᐢ ᐃᒪ ᐅᒋ ᒋᐡᑕᐦᐃᑫᐏᓂᐠ ᓄᑯᒼ ᑲᑭᔑᑲᐠ ᐊᐦᑐᐣ ᐁᐃᔑ
ᒥᓄᑲᓇᐍᐣᑕᑿᐠ ᐁᑿ ᐱᑐᐣ ᐃᐍ ᒥᓇᐘ  COVID-19 ᒋᐡᑕᐦᐃᑫᐏᓂᐠ ᑲᐃᔑ ᐏᑕᒪᐏᑿ ᐃᒪ
ᒋᐡᑕᐦᐃᑫᐏᑲᒥᑯᐠ (ᑐᑲᐣ, ᓂᔢ ᒋᐡᑕᐦᐅᑯᔭᐣ, ᐊᐣ ᐃᐍ ᒋᐡᑕᐦᐃᑲᐣ ᒥᓂᑯᐘᓀᐣ)᙮

https://covid19-sciencetable.ca/sciencebrief/vaccine-induced-prothrombotic-immune-thrombocytopenia-vipit-following-astrazeneca-covid-19-vaccination/
https://covid19-sciencetable.ca/sciencebrief/vaccine-induced-prothrombotic-immune-thrombocytopenia-vipit-following-astrazeneca-covid-19-vaccination/
https://www.phdapps.health.gov.on.ca/phulocator/

